
பின்பு-பிறகு, கும்பிடும்-நடராஜப் பெருமானைக் கும்பிட்டு வணங்கும். விருப்பில்-விருப்பத்தில். நிறைந்துநிரம்பி. பெருகு-அந்த விருப்பம் பெருகி உள்ள, நாவல்-திருநாவலூராகிய நகரார்-நகரத்தில் வாழ் பவர்களுடைய ஒருமை பன்மை மயக்கம். திருநாவலூரில் அவதாரம் செய்தருளிய' எனலும் ஆம். பெருமானும்பெருமகனாராகிய அந்த நாயனாரும்; ஒருமை பன்மை மயக்கம். பொன்-தங்கத்தைப் பதித்து. பிறங்கு-விளங் கும். மணி-அழகிய மாளிகை-திருமாளிகைகள்: ஒருமை பன்மை மயக்கம். நீடும்-உயரமாக நின்று விளங்கும். பொரு-ஒப்பை இறந்த-கடந்த திரு-அழகிய; செல்வம் படைத்தவர்கள் வாழும்' எனலும் ஆம்; திணை மயக்கம், வீதி-வடக்குத் தெருவுக்குள். புகுந்தார்நுழைந்தார்.

அடுத்து வரும் 99-ஆம் பாடலின் கருத்து வருமாறு:

அந்தத் திருவீதியில் ஒரு பக்கத்தில் பெருமையைப் பெற்ற இருக்கு வேதம், யஜுர்வேதம், சாம வேதம், அதர் வண வேதம் என்னும் நான்கு வேதங்களையும் முறையாக அத்தியயனம் செய்து நிறைவேற்றிய தில்லைவாழ் அந்த ணர்கள் மூவாயிரம் பேர்கள் ஒதும் அந்த வேதங்களின் கானம் முழங்கும்; வேறு பக்கத்தில் நடனம் ஆடும் அரம்பையைப் போன்ற அழகைப் பெற்ற பெண்மணிகள் நடனசபையில் நடனம் புரியும்போது வாசிக்கப்படும் வாத்தியங்களும் பாடும் பாடல்களும் நடனமாடும் பெண் மணிகள் தங்கள் கால்களில் அணிந்திருந்த சிலம்புகள் முதலியவற்றின் ஒசையும் முழங்கும்; மேகங்கள் தவழும் ஆகாயத்தின்மேல் துந்துபி வாத்தியங்கள் ஐந்தும் பேரொலியை எழுப்பும்; நறுமணம் கமழும் மலர் மாலைகளில் வண்டுகள் மொய்த்து ரீங்காரம் செய்யும்; பொங்கி வருகின்ற பக்தியினால் அருவியைப் போலக் கண் கள் நீர் சொரியும் தொண்டர்கள் நடராஜப் பெருமானை வாழ்த்தும் வாழ்த்துக்களின் ஓசை எவ்விடத்திலும் ஆர

		 இப்பக்கம் கடைசியாக 24 பெப்பிரவரி 2018, 03:09 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

